
1. დავით სერგეენკო - შრომის, ჯანმრთელობისა და სოციალური დაცვის მინისტრი
1. თამილა ბარკალაია - შრომის, ჯანმრთელობისა და სოციალური დაცვის მინისტრის მოადგილე
1. მიხეილ დუნდუა - შრომის, ჯანმრთელობისა და სოციალური დაცვის მინისტრის მოადგილე

მსოფლიო ბანკის წარმომადგენლებმა ბატონ დავით სერგეენკოს მადლობა გადაუხადეს ნაყოფიერი თანამშრომლობისათვის. 

ბატონმა ჯემ მეტმა აღნიშნდა, რომ მსოფლიო ბანკი დასაქმების სფეროს განვითარების მიზნით სამინისტროს სთავაზობს ახალი სტრატეგიის შემუშავებას, რომელშიც გათვალისწინებული იქება მიზნობრივი სოციალური დახმარება, საპენსიო რეფორმა, ახალგაზრდებისა და მოწყვლადი ჯგუფების დასაქმება ან ტრენინგს, რომლის მიზანია ინსტიტუციური გაძლიერება, სოციალური დახმარების პროგრამის შრომისუნარიან ბენეფიციართა შრომის ბაზარზე დაშვების შესაძლებლობების უზრუნველყოფის მიზნით. 

მინისტრმა აღნიშნა, რომ მიზნობრივი სოციალური დახმარება (TSA) ყველა ქვეყნისთვის მნიშვნელოვან გამოწვევას წარმოადგენს, მათ შორის TSA-ისა და სამუშაოს აქტიური მაძიებელთან ბაზების ურთიერთკავშირი. TSA გარკვეულწილად დემოტივატორია შრომისუნარიანი ბენეფიციართათვის. ამასთან, თვითონ პროცესიც არ არის გამჭვირვალე, ხშირ შემთხვევაში ბენეფიციარები ვერ იგებენ რატომ კარგავენ ან ენიშნებათ მიზნობრივი სოციალური დახმარება.

მინისტრმა აღნიშნა, რომ სამინისტროსთვის ცალსახად მნიშვნელოვანია ამ მიმართულების განვითარება და გაზომვადი შედეგების მიღება. შესაბამისად, ამ პროცესში აუცილებელია მცოდნე სპეციალისტების ჩართვა და პრაქტიკული სამოქმედო გეგმის შემუშავება. საქართველოში, ისევე როგორც მსოფლიოს ბევრ ქვეყანაში, შეუსაბამობაა დასაქმების სფეროში მოთხოვნასა და მიწოდებას შორის. დასაქმება არამარტო ჩვენი სამინისტროს, არამედ სახელმწიფოს ერთ-ერთ უმნიშვნელოვანეს პრიორიტეტს წარმოადგენს, შესაბამისად, მსოფლიო ბანკის შედეგზე ორიენტირებული დახმარება ძალზედ მნიშვნელოვანია.

მსოფლიო ბანკმა ასევე მზადყოფნა გამოთქვა, უზრუნველყოს დასაქმების პროგრამების განვითარების ხელშეწყობა, ქალებისა და ახალგაზრდების დასაქმების პროგრამაში მეტი ჩართულობის მიზნით.

ამასთან დაკავშირებით ქ-ნ თამილა ბარკალაიამ აღნიშნა, რომ ევროკავშირის პრიორიტეტების მხარდაჭერის მიზნით ქვეყანაში მოქმედებს დასაქმების 4 წლიანი სტრატეგია. შრომის, ჯანმრთელობისა და სოციალური დაცვის სამინისტროსთან ერთად, აღნიშნული სტრატეგიისა და სამოქმედო გეგმის განხორციელების პროცესში ჩართულია მთავრობის ადმინისტრაცია, ეკონომიკის, განათლებისა და ფინანსთა სამინისტროები. მინისტრის მოადგილემ აქვე აღნიშნა, რომ მსოფლიო ბანკის პარალელური ჩართულობაც ამ პროცესში მნიშვნელოვანი იქნებოდა, რაზეც მსოფლიო ბანკის წარმომადგენლებმა თანხმობა განაცხადეს.

მხარეთა შორის ასევე განხილულ იქნა მომავალი თანამშრომლობის ფორმატი. სამინისტრო მსოფლიო ბანკს წარუდგენს მოკლე მიმოხილვას დასაქმების სფეროში მიმდინარე აქტივობების შესახებ, რის შემდგომაც მოხდება მხარეთა შორის მომავალი თანამშრომლობის საკითხების დეტალური განხილვა.
 

